
శతకోటిచంద్రమోద్భుతకాంతి గలవాని

         గడు మించు మించెడి జడలవాని

నీరదరుచి నింపు నీలకంఠమువాని

         చారుబాహాచతుష్కంబువాని

స్ఫుట భస్మలేపత్రిపుండ్రాంకములవాని

         ప్రకట రుద్రాక్షమాలికలవాని

సకల సద్భక్త రక్షణక్షణమువాని

పూర్ణగుణభావు దక్షిణామూర్తిదేవు

గనిరి మౌనులు కన్నుల కఱవుదీఱ.

కని సాష్టాంగ ప్రణతులు

వినయంబునఁ జేసి లేచి విశ్వాతీతున్ 

జననాంతదూరు శంకరు

వినుతించిరి మౌనివరులు విమల మనీషన్ 

జయ జయ చంద్రకళాధర

జయ జయ దేవాదిదేవ జయసర్వేశా

జయ జయ సకల ఫలప్రద

జయజయ గౌరీహృదంబుజాత మిళిందా !

		 ఈ పేజీలో చివరి మార్పు 24 నవంబరు 2022న 15:24కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

